ՏԵՂԵԿԱՆՔ-ՀԻՄՆԱՎՈՐՈՒՄ
«ՉԻՆԱՍՏԱՆԻ ԺՈՂՈՎՐԴԱԿԱՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿՈՂՄԻՑ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆԸ ԱՆՀԱՏՈՒՅՑ ՏՐԱՄԱԴՐՎԱԾ ՇՏԱՊ ՕԳՆՈՒԹՅԱՆ ՌԵԱՆԻՄՈԲԻԼՆԵՐԸ, ՇՏԱՊ ՕԳՆՈՒԹՅԱՆ ԳԾԱՅԻՆ ՄԵՔԵՆԱՆԵՐԸ, ԴՐԱՆՑ ՕԺԱՆԴԱԿ ՍԱՐՔԱՎՈՐՈՒՄՆԵՐԸ ԵՎ ՊԱՀԵՍՏԱՄԱՍԵՐԸ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

Անհրաժեշտությունը. «Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանը անհատույց տրամադրված շտապ օգնության ռեանիմոբիլները, շտապ օգնության գծային մեքենաները, դրանց օժանդակ սարքավորումները և պահեստամասերը նվիրաբերելու մասին» Հայաստանի Հանրապետության կառավարության որոշման նախագծի ընդունումը պայմանավորված է շտապօգնության ծառայության ռազմավարական նշանակությամբ, սոցիալական կարևորագույն դերակատարմամբ, ինչպես նաև առողջապահության համակարգի ամենաօպերատիվ ու մատչելի ծառայություն լինելու հանգամանքով: Հաշվի առնելով նշվածը և նպատակ ունենալով արդիականացնել Հայաստանի Հանրապետության շտապ բժշկական օգնության ծառայությունը,   ՀՀ կառավարության  15.04.2016թ. թիվ 14 արձանագրային որոշմամբ հավանության են արժանացել «ՀՀ բնակչության  2016-2020թ.թ. շտապ բժշկական օգնության և սպասարկման» ռազմավարության դրույթները, միաժամանակ, 22.09.2016թ. թիվ 37 արձանագրային որոշմամբ հաստատվել է ռազմավարության իրականացման միջոցառումների ծրագրի 4-րդ կետը, որով  նախատեսվում էր 2016-2020թ.թ. ընթացքում նորացնել ՀՀ մարզերի շտապ բժշկական օգնության ծառայության ավտոպարկը` հագեցնելով այն ժամանակակից սարքավորումներով և դեղարկղերով:

Նշած քաղաքականության շրջանակներում 22.03.2018թ. ՀՀ առողջապահության նախարարության և Չինանստանի Ժողովրդական Հանրապետության առևտրի նախարարության միջև ստորագրվել է Համաձայնագիր` ըստ որի չինական կողմը Հայաստանին անհատույց հիմունքներով նախատեսում է տրամադրել 200 շտապ բժշկական օգնության  ավտոմեքենա: 

Վերը նշված Համաձայնագիրը ստորագրվել է ՀՀ կառավարության և Չինաստանի Ժողովրդական Հանրապետության կառավարության միջև 12.05.2017թ. ստորագրված տնտեսական և տեխնիկական համագործակցության մասին Համաձայնագրի հիման վրա:

Ընթացիկ իրավիճակը և խնդիրները. ՀՀ կառավարության 2010 թվականի հուլիսի 10-ի N 894-Ն որոշմամբ հաստատված «Շտապ բժշկական օգնության արդիականացման ծրագրով» և այդ ծրագրի ներդրման ժամանակացույցի համաձայն (ծրագրի գործարկումը նախատեսվել էր սկսել 2010 թվականին և ավարտել` 2014 թվականին)  արդիականացվել էր շտապ բժշկական օգնության ավտոպարկը, կազմակերպվել էին ծառայության մասնագետների (բժիշկներ, բուժքույրեր, վարորդ-սանիտարներ)  դասընթացներ:  Ռազմավարության գործարկման համար նախատեսված  ժամանակահատվածում «ՀՀ 2010 թվականի պետական բյուջեի մասին օրենքի»` բժշկական ապրանքներ, սարքեր և սարքավորումներ ծրագրով,  ՀՀ կառավարության կողմից ձեռք էր բերվել  և  ՀՀ Կոտայքի, Արարատի, Արմավիրի, Տավուշի Սյունիքի, Արագածոտնի մարզերի թվով 6 բժշկական հաստատություններին հատկացրել շտապ բժշկական օգնության մեքենաներ: 
 
2011թ. Չինաստանի Ժողովրդական Հանրապետության կառավարությունը Հայաստանի Հանրապետությանը նվիրաբերեց թվով 20 ռեանիմոբիլ և 68 գծային շտապօգնության մեքենա` հագեցված անհրաժեշտ սարքավորումներով: 2011թ. ստացված 88 շտապօգնության մեքենաներից 53–ը տրամադրվել են ՀՀ մարզերին, իսկ  35–ը` Երևանին: 

2017 թվականին ՀՀ պետական բյուջեով ՀՀ կառավարության պահուստային ֆոնդից  հատկացված գումարով (150 միլիոն ՀՀ դրամ) ՀՀ առողջապահության նախարարությունը ձեռք է բերել 10 շտապ բժշկական օգնության մեքենա և տրամադրել ՀՀ մարզային բժշկական կազմակերպություններին:

Այնուհանդերձ, չնայած ձեռնարկված միջոցառումներին, տրանսպորտային միջոցներով ապահովվածությունը դեռևս հեռու է ցանկալիից թե' Երևանում, թե' հանրապետության մարզերում: Խնդիրն առավել  ակնառու է մարզերի շտապօգնության ծառայությունում, որտեղ տրանսպորտային միջոցների անբավարար քանակության պատճառով, բժշկական կազմակերպությունների գերակշիռ մասը նոր մեքենաների հետ մեկտեղ օգտագործում են հին (դեռևս խորհրդային տարիներից մնացած) մեքենաները, որոնց տեխնիկական վիճակը, բժշկական սարքավորումներով և պարագաներով ապահովվածությունը չի համապատասխանում ՀՀ կառավարության 05.12.2002 թվականի թիվ 1936-Ն որոշման պահանջներին:

Տվյալ բնագավառում իրականացվող քաղաքականությունը. Շտապ օգնության ավտոպարկի նորացումը և ժամանակակից սարքավորումներով և դեղարկղով ապահովումն անհետաձգելի բուժօգնության կարևորագույն նախապայմանն է, հետևաբար շտապօգնության ավտոմեքենաների բաշխման համար հիմք է ընդունվել շտապ բժշկական օգնության ծառայության սպասարկման տարածքի համայնքների /մասնավորապես՝ գյուղական/, սպասարկվող բնակչության թվերը, շտապ բժշկական օգնության ծառայության սպասարկման տարածքում սահմանամերձ համայնքների առկայությունը, ավտոպարկում առկա շտապ օգնության մեքենաների տեխնիկական վիճակը: 
Շտապ օգնության բրիգադների ձևավորումը հանրապետության շտապ օգնության ծառայությունում ներկայում իրականացվում է հետևյալ սկզբունքով՝ Երևանում 30.000 բնակչին, իսկ Հայաստանի Հանրապետության մարզերում 20.000 բնակչին` մեկ բրիգադ:

Ներկայացված ՀՀ կառավարության որոշման մեջ ներառված են Հայաստանի Հանրապետությունում գործող լիցենզավորված շտապ բժշկական օգնություն և սպասարկում իրականացնող բոլոր բժշկական կազմակերպությունները:

Նախագծի մշակման գործընթացում ներգրավված ինստիտուտները և անձինք.      Իրավական ակտի նախագիծը մշակվել է Հայաստանի Հանրապետության առողջապահության նախարարության համապատասխան ստորաժանումների կողմից:

Ակնկալվող արդյունքը. Ներկայացված  Հայաստանի Հանրապետության կառավարության որոշման նախագծի ընդունման արդյունքում ակնկալվում է շտապ բժշկական օգնության ծառայության նյութատեխնիկական բազայի վերազինման արդյունքում բնակչության համար շտապօգնության ծառայության մատչելիության ապահովում, ՀՀ մարզերում շտապ օգնության ծառայության համաչափ զարգացման նպատակով հեռավոր գյուղական բնակավայրերի բնակչությանը սպասարկող շտապ բժշկական օգնության ծառայությունները տեղանքի ռելիեֆին համապատասխանող, ամենագնաց  տրանսպորտային միջոցներով ապահովում: 
ՏԵՂԵԿԱՆՔ
«ՉԻՆԱՍՏԱՆԻ ԺՈՂՈՎՐԴԱԿԱՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿՈՂՄԻՑ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆԸ ԱՆՀԱՏՈՒՅՑ ՏՐԱՄԱԴՐՎԱԾ ՇՏԱՊ ՕԳՆՈՒԹՅԱՆ ՌԵԱՆԻՄՈԲԻԼՆԵՐԸ, ՇՏԱՊ ՕԳՆՈՒԹՅԱՆ ԳԾԱՅԻՆ ՄԵՔԵՆԱՆԵՐԸ, ԴՐԱՆՑ ՕԺԱՆԴԱԿ ՍԱՐՔԱՎՈՐՈՒՄՆԵՐԸ ԵՎ ՊԱՀԵՍՏԱՄԱՍԵՐԸ ՆՎԻՐԱԲԵՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
«Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանը անհատույց տրամադրված շտապ օգնության ռեանիմոբիլները, շտապ օգնության գծային մեքենաները, դրանց օժանդակ սարքավորումները և պահեստամասերը նվիրաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների  ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
«ՉԻՆԱՍՏԱՆԻ ԺՈՂՈՎՐԴԱԿԱՆ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԿՈՂՄԻՑ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆԸ ԱՆՀԱՏՈՒՅՑ ՏՐԱՄԱԴՐՎԱԾ ՇՏԱՊ ՕԳՆՈՒԹՅԱՆ ՌԵԱՆԻՄՈԲԻԼՆԵՐԸ, ՇՏԱՊ ՕԳՆՈՒԹՅԱՆ ԳԾԱՅԻՆ ՄԵՔԵՆԱՆԵՐԸ, ԴՐԱՆՑ ՕԺԱՆԴԱԿ ՍԱՐՔԱՎՈՐՈՒՄՆԵՐԸ ԵՎ ՊԱՀԵՍՏԱՄԱՍԵՐԸ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանը անհատույց տրամադրված շտապ օգնության ռեանիմոբիլները, շտապ օգնության գծային մեքենաները, դրանց օժանդակ սարքավորումները և պահեստամասերը նվիրաբերելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:

  ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                ԱՐՍԵՆ ԹՈՐՈՍՅԱՆ

